
Lefel Uwch a Hyfedredd

Treiglad Meddal - llenwi bylchau
gan Elsie Reynolds
Defnyddiwch yr ansoddair mewn cromfachau i lenwi’r bylchau yn y brawddegau canlynol gan dreiglo lle bo angen. (Nodyn: Pan ddaw ansoddair ar ôl enwau benywaidd unigol, bydd yn treiglo’n feddal.)
1. Roedd ein cydweithwyr yn treulio’r rhan fwyaf o’r haf mewn gwlad_________ . (tramor)
2. Symudodd y gyfreithwraig i’r ystafell _______ ar waelod y coridor. (gwag)

3. Ceir ______ oedd ar werth. (gwyn)
4. Tybir bod problem ______ wedi troi yn broblem ______ wedi’r achwyniad. (bach, mawr)
5. Ni enillwyd y gadair yn yr eisteddfod y flwyddyn honno, felly cadair ________ oedd cadair Pen-y-bont ar Ogwr. (gwag)
6. Roedd ef yn astudio daearyddiaeth a bu’n rhaid iddo archwilio’r ddaear _________ o amgylch yr henebion. (gwlyb)
7. Roedd hi’n ferch ____________ ac yn ysgrifenyddes___________. (talentog, bendigedig.)
8. Canodd y bariton emyn newydd ond roedd y tenor yn canu carol ___________ iawn. (cyfarwydd)
9. Mae swyddfeydd y llywodraeth ______ yn symud i Aberystwyth. (canolog)
10. Trafodwyd y gerdd __________ yn y cylchgronau cenedlaethol ac yn y papurau lleol. (buddugol)
11. Ychydig o niwed a gafodd y bachgen o ganlyniad i’r dacl ar y cae rygbi, ond roedd hi’n wers __________ iddo. (buddiol)
12. Mae gan bob tîm liwiau arbennig, lliw gwyrdd yw’r tîm lleol, ond baner _________ sydd ganddynt. (gwyn) 

13. Mae’r heddlu yn awyddus i ddarganfod unrhyw wybodaeth __________. (perthnasol)
14. Roedd yn anfodlon ar y llwybr am y byddai'n mynd drwy ardd _________ yr hen fwthyn. (cefn)
15. Yn 1902 y dechreuodd y gwaith o godi'r bont _________ dros yr afon ac roedd yn barod bedair blynedd yn ddiweddarach. (pren)
16. Enillodd y cynllunydd gystadleuaeth ___________ am adeilad cymunedol addas. (cenedlaethol) 

17. Agorodd yr arddangosfa ____________ yn y llyfrgell ar Sadwrn cyntaf mis Medi. (blynyddol)
Atebion

1. Roedd ein cydweithwyr yn treulio’r rhan fwyaf o’r haf mewn gwlad dramor. (tramor)

2. Symudodd y gyfreithwraig i’r ystafell wag ar waelod y coridor. (gwag)

3. Ceir gwyn oedd ar werth. (gwyn)

4. Tybir bod problem fach wedi troi yn broblem fawr wedi’r achwyniad. (bach, mawr)

5. Ni enillwyd y gadair yn yr eisteddfod y flwyddyn honno, felly cadair wag oedd cadair Pen-y-bont ar Ogwr. (gwag)
6. Roedd ef yn astudio daearyddiaeth a bu’n rhaid iddo archwilio’r ddaear wlyb o amgylch yr henebion. (gwlyb)

7. Roedd hi’n ferch dalentog ac yn ysgrifenyddes fendigedig. (talentog, bendigedig.

8. Canodd y bariton emyn newydd ond roedd y tenor yn canu carol gyfarwydd iawn. (cyfarwydd)

9. Mae swyddfeydd y llywodraeth ganolog yn symud i Aberystwyth. (canolog)

10. Trafodwyd y gerdd fuddugol yn y cylchgronau cenedlaethol ac yn y papurau lleol. (buddugol)

11. Ychydig o niwed a gafodd y bachgen o ganlyniad i’r dacl ar y cae rygbi, ond roedd hi’n wers fuddiol iddo. (buddiol)
12. Mae gan bob tîm liwiau arbennig, lliw gwyrdd yw’r tîm lleol, ond baner wen sydd ganddynt. (gwyn) 
13. Mae’r heddlu yn awyddus i ddarganfod unrhyw wybodaeth berthnasol. (perthnasol)

14. Roedd yn anfodlon ar y llwybr am y byddai'n mynd drwy ardd gefn yr hen fwthyn. (cefn)

15. Yn 1902 y dechreuodd y gwaith o godi'r bont bren dros yr afon ac roedd yn barod bedair blynedd yn ddiweddarach. (pren)

16. Enillodd y cynllunydd gystadleuaeth genedlaethol am adeilad cymunedol addas. (cenedlaethol) 
17. Agorodd yr arddangosfa flynyddol yn y llyfrgell ar Sadwrn cyntaf mis Medi. (blynyddol)
